
STARFSEMIN
REKSTUR OG 
AFKOMA

Sala samstæðunnar var €45 millj-
ónir en var €48 milljónir árið
áður.  Samdrátturinn stafar af
samdrætti í tekjum dótturfélags-
ins Swan Net Gundry á Írlandi,
en samdráttur þess félags var
meiri á sl. ári en sem kemur fram
sem samdráttur heildarinnar.
Rekstrarhagnaður fyrir aðrar tekj-
ur og gjöld var ívið meiri en árið
áður eða €3,2 milljónir (7,1%) í
stað €3,0 milljónir árið á undan
(6,3%).  

Aðrar tekjur, aðallega söluhagn-
aður fastafjármuna, að frádregn-
um öðrum gjöldum, mest kostn-
aður vegna lokunar garnverk-
smiðju í Portúgal, námu €1,1
milljón en voru €1,9 milljónir

árið áður.   Rekstrarhagnaður fyrir
fjárliði nam €4,3 milljónum en
var €4,9 milljónir árið áður.  

Fjárliðir voru €5,2 milljónir til
gjalda.  Meðtalið í þeim lið er
hlutdeild félagsins í tapi HB
Granda hf. að upphæð €2,2 millj-
ónir.  Fjárliðir voru €36 þúsund
til gjalda árið áður og hækka um
€5,1 milljónir á milli ára. Skýr-
ing á þessari miklu hækkun er
gengislækkun íslensku krónunn-
ar á árinu 2006 sem olli gengis-
tapi af erlendum lánum inn-
lendra dótturfélaga, innlendum
fjárliðum móðurfélagsins  ásamt
hlutdeildartapi Hampiðjunnar í
afkomu HB Granda hf.

Eftir skatta var tap Hampiðju-
heildarinnar €695 þús. en hagn-
aður var €4,1 milljón árið áður.

EIGNARHLUTUR 
Í HB GRANDA

Eignarhlutur Hampiðjunnar í HB
Granda hf. var að uppistöðu til
keyptur árið 1988 og er skil-
greindur sem langtímaeign í
reikningsskilum félagsins, enda
eru ekki uppi áætlanir um sölu
hans.  Eignarhluturinn, sem er að
nafnverði kr. 160 milljónir, er
9,4% af heildarhlutafé HB
Granda og er færður í ársreikn-
ingi Hampiðjunnar skv. svo-
nefndri hlutdeildaraðferð.  

Samkvæmt ársreikningi HB
Granda var afkoma félagsins
neikvæð á sl. ári um kr. 1,980
milljónir, en gengistap félagsins
á árinu var tæpir 3 milljarðar, til-
komið vegna veikingar krónunn-
ar á sl. ári.  Í rekstrarreikning
Hampiðjunnar eru gjaldfærðar
€2,2 milljónir sem hlutdeild
Hampiðjunnar í því tapi.  Þá var
eignarhluturinn eignfærður í
efnahagsreikningi Hampiðjunnar

í ársbyrjun sl. árs á €12,6 milljónir
en er eignfærður í árslok á €8,2
milljónir og lækkar því um €4,4
milljónir.  Lækkunin skýrist að
hálfu leyti af hlutdeild Hampiðj-
unnar í tapi ársins og að hálfu
leyti af viðbótarlækkun eigin fjár
HB Granda í evrum talið, sem
kemur til af gengislækkun krón-
unnar gagnvart evru á árinu
2006.

Út frá viðskiptagengi á markaði
var söluverðmæti hlutarins í árs-
byrjun síðasta árs um €19,8 millj-
ónir og miðað við síðasta við-
skiptagengi á árinu 2006 hækkaði
söluverðmæti eignarhlutans um
€1,6 milljónir og var €21,4 millj-
ónir í árslok.    

Þó svo að hlutdeildaraðferðin gefi
bjagaða mynd af verðmæti eign-

arhlutans og þróun þess á síðasta
ári, enda ekki endilega markmið
þeirrar uppgjörsaðferðar, þá mun
verðmæti HB Granda, eins og
annarra félaga endurspeglast í
afkomu þess, þótt sveiflur í af-
komu geti verið miklar á milli
ára m.a. vegna snarpra gengis-
breytinga íslensku krónunnar.  

Á þessu ári er gert ráð fyrir veru-

legum hlutdeildarhagnaði Hampiðj-
unnar í HB Granda, sem yrði mikill
viðsnúningur frá árinu 2006.

STARFSEMIN

Á árinu 2006 lauk umbreyting-
um, sem hófust um mitt ár 2003,
þegar félagið keypti netahnýt-
ingu danska félagsins Utzon A.s.
í Siauliau í Litháen.  Í kjölfarið
var öll framleiðsla á garni, netum
og köðlum á Íslandi og Portúgal
sameinuð þeirri starfsemi.  Til
viðbótar var netaverkstæði sett á
laggirnir í Litháen, við hlið
grunnframleiðslunnar.  Þá voru
verksmiðjuhúsnæði á Íslandi og
Porúgal seld og nýtt byggt í Lit-
háen.   

Hjá Hampidjan Baltic, dótturfé-
lagi Hampiðjunnar í Litháen,
starfa nú liðlega 300 starfsmenn
á einu gólfi sem er 21 þús. fer-
metrar að stærð.  Samkeppnis-
hæfni þessarar rekstrareiningar
er góð og hefur batnað mikið frá
því sem áður var.  Þá skilaði

þessi mikilvæga eining Hampiðj-
unnar viðunandi afkomu á sl. ári,
í fyrsta skipti í nokkuð langan
tíma.  Búist er við betri afkomu á
þessu ári en var á því síðasta. 

Dótturfélagið Tben ehf. var sam-
einað móðurfélaginu um mitt sl.
ár og er nú starfsemi þess félags
innan deildar í Hampiðjunni er
nefnist Hampiðjan Aðföng.
Vöruframboð móðurfélagsins
hefur breikkað á undanförnum
árum og nær nú yfir járnavörur,
nætur, botntroll, flottroll og tog-
hlera ásamt íhlutum og þjónustu
við þessi veiðarfæri.  Ánægjuleg
þróun hefur orðið í efnisvali í
flottrollum, þar sem langflestir
okkar viðskiptavina kjósa nú að
hafa þanefni í þeim, en Hampiðj-
an hefur þróað þá tækni í veiðar-
færum.  

Hampiðjan á ríflega helmings
eignarhlut í Fjarðanetum hf., sem
rekur veiðarfæragerðir á lands-
byggðinni.  Rekstur þess félags

gekk illa á sl. ári og vógu þar
þyngst stutt loðnuvertíð, sam-
dráttur í fiskeldi og áframhald-
andi samdráttur í rækjuveiðum.
Einnig kom til gengistap lang-
tímalána vegna veikingar krón-
unnar, sem er uppgjörsmynt
Fjarðaneta.  Endurskipulagning á
rekstri Fjarðaneta fer nú fram
með áherslu á fækkun starf-
stöðva, sölu eigna og einföldun
rekstrar.    

Eftir fjögur góð rekstrarár reynd-
ist árið 2006 erfitt fyrir stærsta
dótturfélag Hampiðjunnar í veið-
arfæragerð, Swan Net Gundry á
Írlandi.  Samdráttur varð í veltu
og þrátt fyrir mótvægisaðgerðir
varð tap á rekstrinum.  Samdrátt-
ur í tekjum Swan Net Gundry
gerir gott betur en að skýra sölu-
samdrátt heildarinnar á milli ára.
Erfiðleikar hafa verið í írskri út-
gerð og sér ekki fyrir endann á
þeim.  Þó svo ástand mikilvæg-
asta fiskistofnsins, makríls, sé
nokkuð gott og verð í hámarki

hafa  umframveiðar fyrri ára og
harðar aðgerðir írskra stjórnvalda
vegna þeirra valdið erfiðleikum
hjá mörgum írskum uppsjávarút-
gerðum.  Engu að síður er mark-
aðsstaða Swan Net Gundry á Ír-
landi sterk og félagið vel í stakk
búið til að þjónusta írskar og
skoskar útgerðir í vaxandi mæli
með bættum hag þeirra.  Þá á fé-
lagið dótturfélag í Glouschester á
austurströnd Bandaríkjanna, sem
hefur verið að eflast á umliðnum
árum í takt við vaxandi flottrolls-
útgerð þaðan.  

Cosmos í Danmörku jók veltu
sína frá fyrra ári og afkoma fé-
lagsins var jákvæð á árinu í stað
lítils tapreksturs árið áður.  Félag-
ið hefur styrkt sig í sölu og þjón-
ustu á flottrollum en danskar út-
gerðir hafa, í kjölfar frjáls fram-
sals aflaheimilda, gengið í gegn-
um uppstokkun á umliðnum
misserum sem hefur leitt af sér
fækkun útgerða, en þær sem eftir
sitja eru stærri og lífvænlegri. 

Rekstur minni veiðarfæragerða
samstæðunnar, í Walvis Bay í
Namibíu, í Seattle í Bandaríkjun-

um, í Nelson á Nýja-Sjálandi og
St. Johns á Nýfundnalandi, var á
heildina litið í jafnvægi.  Félögin
eru útverðir heildarinnar og
dreifa vörum hennar, hvert á sín-
um markaði.  

OFUREFNI & OLÍU-
IÐNAÐUR

Það félag sem náði hvað bestum
hlutfallslegum árangri á síðasta
ári var dótturfélag Hampiðjunnar
í Noregi.  Undanfarin misseri
hefur félagið einbeitt sér að sölu
ofurtógs, mest til olíuiðnaðar.  Fé-
lagið hefur náð athyglisverðum
árangri og nýtur þar samvinn-



Hlutverk Hampiðjunnar er nú eftirfarandi:

Að vera leiðandi í sölu og þjónustu á afburða-
veiðarfærum til fiskiskipa á mörkuðum sem
óska eftir gæðum og hafa efni á þeim.
Að þróa og selja vörur og lausnir er byggja á
ofurefnum.
Að fjárfesta, með langtíma samstarfsaðilum,
í annarri atvinnustarfsemi.

unnar við systurfélag sitt í Lit-
háen, en sú rekstrareining hefur
leitt þróun, framleiðslu og sölu á
ofurtógi til sjávarútvegs í hart-
nær tvo áratugi.  Afkoma félags-
ins var góð á sl. ári og búist er við
betri afkomu á þessu ári.  Nafni
félagsins, sem var Hampidjan
Norge, hefur verið breytt og heit-
ir það nú Hampidjan HiTec
Ropes, sem gefur betur til kynna
áherslur þess.   

Sala samstæðunnar á ofurtógi var
tæpur fimmtungur af heildarsölu
hennar á sl. ári og er áætluð um
fjórðungur af heildarsölu yfir-
standandi árs.  Sjávarútvegur
vegur þyngst sem notandi of-
urtógs en hlutur olíuiðnaðar fer
vaxandi.  Áætlun þessa árs gerir
ráð fyrir að sala á ofurtógi og
ýmsum sérhæfðum lausnum til
olíuiðnaðar verði um 10% af sölu
Hampiðjuheildarinnar.  Olíuiðn-
aður heimsins er margfalt stærri
en sjávarútvegur og hefur oft
þörf fyrir sérhæfðar og tiltölu-
lega dýrar lausnir.  Árangur um-
liðinna missera er hvatning fyrir
Hampiðjuna að sækja enn frekar
inn á þann markað.      

VÍÐARA HLUTVERK

Nýverið er lokið endurskoðun á
hlutverki Hampiðjunnar.  Við
fyrra hlutverki félagsins, sem
lýtur að sölu og þjónustu afburða-
veiðarfæra á kröfuhörðum mörk-
uðum, var bætt viðbótarmáls-
greinum er lúta annars vegar að

þróun og sölu á vörum úr ofur-
efnum og hins vegar að fjárfest-
ingarstarfsemi félagsins, en verð-
mæti eignarhluta þess í HB
Granda er verulegt, miðað við
stærð félagsins.

Hampiðjan hefur víðari skýrskotun með nýju hlutverki. 

Markaðir samstæðunnar

Evrópa
30%

Aðrir
17%

Norðurlönd
53%

MARKAÐIR

Þegar mörkuðum Hampiðjuheild-
arinnar er skipt eftir þeim höfum
þar sem vörur hennar eru notað-
ar, þá er Norður-Atlantshaf yfir-
gnæfandi stærsti markaður
Hampiðjunnar með um 80% af
heildarsölunni.  Kyrrahaf (vest-
urströnd Bandaríkjanna), S-Atl-
antshaf (Namibía og S-Afríka)
og S-Kyrrahaf (Nýja-Sjáland og
Ástralía) fylla síðan upp í síðasta
fimmtung sölunnar. 

Eftir landsvæðum þá var sala til
viðskiptamanna á Norðurlöndum
um 53% af heildarsölu, önnur
Evrópulönd og Rússland með
30% og fjarlægir markaðir með
17%.

HLUTHAFAMÁL

Um mitt sl. ár voru hlutabréf
Hampiðjunnar afskráð af Aðallista

Kauphallarinnar en á sama tíma
hófust viðskipti með þau á iSEC,
nýjum hlutabréfamarkaði sem
Kauphöll Ísland setti á stofn.
Um áramótin var iSEC markað-
urinn svo hluti að samnorræna
markaðnum First North.  

Viðskipti með hlutabréf Hampiðj-
unnar á árinu námu kr. 1.263
milljónum.

Gengi hlutabréfa Hampiðjunnar í
árslok var 7,65 en var 8,60 í árs-
byrjun.  Nafnávöxtun, að teknu
tilliti til 15% arðgreiðslu af nafn-
verði, var neikvæð um 9,3%.  

Í ársbyrjun 2006 voru hluthafar
félagsins 274 en í árslok voru
þeir 252.

SAMKEPPNISSTAÐA
OG HORFUR
Umfangsmikil endurskipulagn-
ing er að baki.   Bætt samkeppn-

ishæfni veitir félaginu margvísleg
tækifæri og þó svo að sjávarút-
vegur sé ekki atvinnugrein sem
býr við innri vöxt, sem hlýtur að
setja þjónustuaðilum hans ákveðn-
ar skorður, þá hefur Hampiðjan
tækifæri til innri vaxtar með á-
framhaldandi vöruþróun á of-
urtógi, aukinni nýtingu þantækn-
innar og sölu á nýrri kynslóð tog-
hlera úr ofurefnum.  

Þá hefur ytri vöxtur með kaupum
á félögum, sem falla vel að rekstri
heildarinnar, reynst félaginu, í
heildina tekið, vel.  Einnig eru
tækifæri til sóknar utan sjávarút-
vegs í þróun og sölu á vörum og
lausnum er byggja á ofurefnum,
en slíkar vörur munu í vaxandi
mæli og á ýmsum sviðum leysa af
hólmi víra, keðjur og hefðbundna
kaðla. 

Áætlun ársins 2007 gerir ráð fyrir
að hagnaður fyrir fjárliði, án ann-
arra tekna og gjalda, verði heldur
meiri en á sl. ári.

Teikning af fyrirhugaðri nýbyggingu Hampiðjunnar á Skarfabakka í Sundahöfn, gegnt Viðey.
Þar verður sameinuð starfsemi sem nú er á fjórum stöðum á höfuðborgarsvæðinu.
Netaverkstæðið er sérstaklega hannað fyrir flottrollsframleiðslu og nótavinnu.

ÁRSREIKNINGUR 
HAMPIÐJUNNAR

2006
LAGÐUR FRAM Á AÐALFUNDI 30. MARS 2007

FYRIR STARFSÁRIÐ 

1. JANÚAR TIL 31. DESEMBER 2006

Skýrsla og áritun stjórnar og forstjóra
Samstæðuársreikningurinn hefur að geyma ársreikning Hampiðjunnar hf. og dótturfélaganna Balmar Fios lda. Í Portúgal, Hampidjan Namibia ltd. í
Namibíu, Hampidjan New Zealand ltd. á Nýja Sjálandi, Hampidjan USA Inc. í Bandaríkjunum, Swan Net Gundry ltd. á Írlandi, Cosmos Trawl a/s í
Danmörku, Hampidjan Norge a/s. í Noregi, Rope Net and Twine ltd. í Kanada, Hampidjan Baltic uab í Litháen, Otter Ultra Low Drag ltd. Cayman og
Fjarðaneta hf. á Íslandi.

Á árinu var rekstri dótturfélagsins Hampidjan Danmark a/s í Danmörku hætt og dótturfélögin Tben ehf. og Candís ehf voru sameinuð Hampiðjunni.

Samstæðuársreikningurinn er gerður í samræmi við alþjóðlega reikningsskilastaðla (IFRS) eins og þeir hafa verið staðfestir af Evrópusambandinu.

Rekstrartekjur samstæðunnar á árinu voru 45 milljónir evra en árið áður voru rekstrartekjur 48 milljónir evra. Unnin ársverk hjá samstæðunni voru 520, en
voru 527 árið áður. Laun og launatengd gjöld námu 12,8 milljónum evra, þar af voru 1,9 milljónir evra launatengd gjöld. Tap ársins var 695 þúsund evrur
en árið áður var hagnaðurinn 4,1 milljónir evra.

Heildareignir samstæðunnar voru 74,4 milljónir evra í árslok. Eigið fé var 32,1 milljónir evra í árslok en af þeirri upphæð eru 5,6 milljónir evra hlutdeild
minnihluta í eigin fé dótturfélaga. Hlutfall eigin fjár, þegar hlutdeild minnihluta er talin með eigin fé, var 43% í árslok. Hlutafé í félagsins í árslok var IKR
499 milljónir eða 5,5 milljónir evra. Síðasta skráða viðskiptagengi með hlutabréf félagsins á sl. ári var 7,65.

Fjöldi hluthafa í félaginu var 252 í árslok, en var 274 í ársbyrjun. Í árslok áttu þrír hluthafar yfir 10% eignarhlut í félaginu, en það eru Vogun hf. sem átti
37,6%, Landsbankinn hf. sem átti 21,9% og Fiskveiðahlutafélagið Venus hf. sem átti 11,9% af heildarhlutafé félagsins, aðrir hluthafar áttu minna en 10%
eignarhlut.

Stjórn Hampiðjunnar hf. hefur sett sér starfsreglur í samræmi við ákvæði hlutafélagalaga, þar sem valdsvið stjórnar er skilgreint og verksvið hennar gagnvart
forstjóra. Í reglum þessum er meðal annars að finna reglur um fundarsköp, reglur um hæfi stjórnarmanna til þátttöku í afgreiðslu mála, reglur um þagnar-
skyldu, upplýsingagjöf forstjóra gagnvart stjórn og fleira. Stjórn félagsins ákveður starfskjör forstjóra.

Stjórn Hampiðjunnar hf. leitast við að fylgja Leiðbeiningum um stjórnarhætti fyrirtækja. Þó er ekki ljóst hvort stjórn félagsins uppfyllir skilyrði í greinum
2.5 og 2.6, en það er mat stjórnar að viðmið þeirra orki tvímælis.

Stjórn félagsins leggur til að greiddur verði 10% arður til hluthafa á árinu 2007, en vísar að öðru leyti í ársreikninginn varðandi breytingar á eigin fé
félagsins.

Stjórn og forstjóri Hampiðjunnar hf. staðfesta hér með ársreikning samstæðu félagsins fyrir árið 2006 með undirritun sinni.

Hafnarfirði 22. mars 2007

Stjórn:
Bragi Hannesson

Árni Vilhjálmsson Kristján Loftsson
Sigurgeir Guðmannsson Karl Georg Sigurbjörnsson

Forstjóri:
Jón Guðmann Pétursson

Áritun óháðs endurskoðanda
Til Stjórnar og hluthafa í Hampiðjunni hf.

Við höfum endurskoðað meðfylgjandi ársreikning samstæðu Hampiðjunnar hf. fyrir árið 2006. Ársreikningurinn hefur að geyma skýrslu stjórnar, rekstrar-
reikning, efnahagsreikning, yfirlit um breytingu á eigin fé, yfirlit um sjóðstreymi, upplýsingar um mikilvægar reikningsskilaaðferðir og aðrar skýringar.

Ábyrgð stjórnenda á ársreikningnum
Stjórnendur eru ábyrgir fyrir gerð og framsetningu ársreikningsins í samræmi við alþjóðlega reikningsskilastaðla eins og þeir hafa verið samþykktir af
Evrópusambandinu og lög um ársreikninga. Samkvæmt því ber þeim að skipuleggja, innleiða og viðhalda innra eftirliti sem varðar gerð og framsetningu
ársreiknings, þannig að hann sé í meginatriðum án verulegra annmarka, hvort sem er vegna sviksemi eða mistaka. Ábyrgð stjórnenda nær einnig til þess að
beitt sé viðeigandi reikningsskilaaðferðum og reikningshaldslegu mati miðað við aðstæður.

Ábyrgð endurskoðenda
Ábyrgð okkar felst í því áliti sem við látum í ljós á ársreikningnum á grundvelli endurskoðunarinnar. Endurskoðað var í samræmi við alþjóðlega endurskoðunarstaðla.
Samkvæmt þeim ber okkur að fara eftir settum siðareglum, skipuleggja og haga endurskoðuninni þannig að nægjanleg vissa fáist um að ársreikningurinn sé
án verulegra annmarka.

Endurskoðun felur í sér aðgerðir til staðfestingar á fjárhæðum og skýringum í ársreikningnum. Val endurskoðunaraðgerða byggir á faglegu mati endurskoðandans,
meðal annars á þeirri hættu að verulegir annmarkar séu á ársreikningnum, hvort sem er af völdum sviksemi eða mistaka. Við áhættumatið er tekið tillit til
þess innra eftirlits félagsins sem varðar gerð og framsetningu ársreikningsins, til þess að skipuleggja viðeigandi endurskoðunaraðgerðir, en ekki til þess að
gefa álit á virkni innra eftirlits fyrirtækisins. Endurskoðun felur einnig í sér mat á þeim reikningsskilaaðferðum og matsaðferðum sem stjórnendur nota við
gerð ársreikningsins sem og mat á framsetningu hans í heild.

Við teljum að við endurskoðunina höfum við aflað nægilegra og viðeigandi gagna til að byggja álit okkar á.

Álit
Það er álit okkar að ársreikningurinn gefi glögga mynd af afkomu samstæðu Hampiðjunnar hf. á árinu 2006, efnahag 31. desember 2006 og breytingu á
handbæru fé á árinu 2006, í samræmi við alþjóðlega reikningsskilastaðla eins og þeir hafa verið samþykktir af Evrópusambandinu og lög um ársreikninga.

Reykjavík 22. mars 2007

PricewaterhouseCoopers hf.

Ómar H. Björnsson   Þórir Ólafsson



14



REKSTRARREIKNINGUR

REKSTRARREIKNINGUR SAMSTÆÐU

Fjárhæðir eru í þúsundum evra

Skýringar á bls. 21-33 eru óaðskiljanlegur hluti þessara samstæðureikningsskila

EFNAHAGSREIKNINGUR SAMSTÆÐU

Fjárhæðir eru í þúsundum evra

Skýringar á bls. 21-33 eru óaðskiljanlegur hluti þessara samstæðureikningsskila



EFNAHAGSREIKNINGUR

YFIRLIT UM BREYTINGAR Á EIGIN FÉ SAMSTÆÐU

Fjárhæðir eru í þúsundum evra

Skýringar á bls. 21-33 eru óaðskiljanlegur hluti þessara samstæðureikningsskila



18

SJÓÐSTREYMI SAMSTÆÐU

Fjárhæðir eru í þúsundum evra

SJÓÐSTREYMI

Skýringar á bls. 21-33 eru óaðskiljanlegur hluti þessara samstæðureikningsskila

SKÝRINGAR MEÐ ÁRSREIKNINGI
HAMPIÐJUNNAR 

2006

SKÝRINGAR

SKÝRINGAR
REIKNINGSSKILAAÐFERÐIR

Fjárhæðir eru í þúsundum evra

Fjárhæðir eru í þúsundum evra



SKÝRINGAR

Fjárhæðir eru í þúsundum evra

Fjárhæðir eru í þúsundum evra

Fjárhæðir eru í þúsundum evra

SKÝRINGAR

Fjárhæðir eru í þúsundum evra



SKÝRINGAR

Fjárhæðir eru í þúsundum evra



Fjárhæðir eru í þúsundum evra

Fjárhæðir eru í þúsundum evra

SKÝRINGAR

Fjárhæðir eru í þúsundum evra

SKÝRINGAR

Fjárhæðir eru í þúsundum evra

Fjárhæðir eru í þúsundum evra

SKÝRINGAR

ÁTTA ÁRA YFIRLIT

Eignir.............................................................................
Skuldir...........................................................................
Eigið fé..........................................................................
Eiginfjárhlutfall.............................................................

LYKILTÖLUR (í milljónum evra)
2006          2005 2004 2003 2002 2001        2000       1999

Rekstrartekjur.................................................................
Rekstrarhagnaður (Ebit) án annarra tekna (gjalda).......
Hagnaður (tap) ársins....................................................

Eignir.............................................................................
Skuldir...........................................................................
Eigið fé..........................................................................
Eiginfjárhlutfall.............................................................

Rekstrartekjur.................................................................
Rekstrarhagnaður (Ebit) án annarra tekna (gjalda).......
Hagnaður (tap) ársins....................................................

Hlutafé í byrjun árs í millj. króna...................................
Eigin hlutabréf, breyting...............................................
Hlutafé í árslok í millj. króna........................................

Arður greiddur út á árinu vegna fyrra árs.....................
Gengi hlutabréfa í ársbyrjun.........................................
Markaðsverðmæti  í ársbyrjun í millj. króna................
Arður sem hlutfall af markaðsverðmæti.......................

45,0          48,0              49,6 50,0            46,3 38,7         29,7        19,4
3,2             3,0                2,6             2,6              2,2            1,4           1,7          1,3

74,4           80,9 76,5 74,2 65,7 55,8          47,9        42,4
 42,2           44,5 44,6 46,1 39,5 33,7          29,5        23,5
 32,1           36,4 31,9 28,0 26,2 22,1          18,4        18,9
43%           45% 42% 38% 40% 40%         38%        45%

-0,7             4,1 3,8 1,8 3,0 2,1           1,7          1,9

2006          2005 2004 2003 2002 2001        2000       1999

3.788         3.798           4.300          4.366     4.077        3.293       2.250      1.495
269            238          221             227     194       119          129            98
(58)            324           328             160      263        175          125         147

6.960         6.037           6.389 6.657     5.563        5.099       3.776      3.090
3.952         3.323            3.725 4.141     3.344        3.081       2.325      1.712

3.008         2.715           2.664 2.516     2.219       2.018        1.451      1.378
43%           45% 42% 38% 40% 40%         38%        45%

2007          2006          2005 2004 2003 2002 2001        2000       1999

499,3         499,8        499,8            499,8    494,1        495,1        482,6       487,1       487,1
-0,5             0,0                0,0             5,7             -1,0          12,5           4,5          0,0

                  499,3        499,8            499,8          499,8        494,1        495,1       482,6       487,1

10%           15%          12%             10%            10%             8%           8%         12%          8%
 7,65           8,60          6,10              6,00     4,65         4,30          5,20         5,65        3,90

3.820         4.298        3.049            2.999    2.224        2.129        2.510       2.752      1.900
1,3%         1,7%          2,0%            1,7%           2,2%          1,9%        1,5%        2,1%       2,1%

LYKILTÖLUR (í milljónum króna)

HLUTAFÉ, ARÐUR OG GENGI MÓÐURFÉLAGS


